
ANUGERAH RAKAN AKADEMIK CGMA 2026: UUM TERUS KUKUH KEDUDUKAN DAN KOMITED TERAJUI PENDIDIKAN PERAKAUNAN PENGURUSAN GLOBAL
 

UUM ONLINE: Kuala Lumpur, 22 Ogos 2026: Majlis CIMA President’s Reception and CGMA Recognition Ceremony 2026 anjuran American Institute of Certified Public Accountants
(AICPA) dan Chartered Institute of Management Accountants (CIMA) telah berlangsung dengan jayanya di W Hotel, Kuala Lumpur yang menyaksikan kehadiran pelbagai wakil
industri, akademik, serta pengamal perakaunan pengurusan.
 
Majlis ini bertujuan memberi penghargaan kepada rakan strategik yang konsisten menyokong pembangunan bakat profesional perakaunan melalui kelayakan Chartered Global
Management Accountant (CGMA).
 
Anugerah CGMA Academic Partner Award disampaikan kepada beberapa institusi pengajian tinggi terkemuka, termasuk Universiti Utara Malaysia (UUM), atas komitmen cemerlang
dalam mengintegrasikan kurikulum perakaunan pengurusan berprestij antarabangsa.
 
Menerusi Pusat Pengajian Perakaunan Tunku Puteri Intan Safinaz (TISSA-UUM), UUM secara rasminya diiktiraf sebagai penerima CGMA Academic Partner Award atas komitmen
cemerlang dan berterusan dalam melahirkan bakat perakaunan pengurusan bertaraf dunia yang berdaya saing di peringkat global.

Majlis pengiktirafan yang berlangsung penuh gilang-gemilang itu telah dihadiri oleh Dekan Pusat Pengajian Perakaunan Tunku Puteri Intan Safinaz (TISSA-UUM), Prof. Madya Dr.
Raja Haslinda Raja Mohd Ali bersama Timbalan Dekan (Penyelidikan dan Inovasi), TISSA-UUM, Prof. Madya Dr. Saliza Abdul Aziz.
 
Kehadiran wakil Pusat Pengajian Perakaunan ini bukan sahaja melambangkan sokongan padu institusi terhadap agenda pemerkasaan profesion perakaunan pengurusan, malah
mencerminkan kesungguhan UUM dalam memperkukuh jalinan kerjasama strategik bersama rakan industri dan badan profesional antarabangsa demi manfaat para pelajar serta
warga akademik.
 
Selain penyampaian anugerah kepada rakan universiti tempatan dan antarabangsa, acara tahunan ini turut memberi penghormatan menerusi CGMA Top Employer Award kepada
organisasi serta majikan terkemuka yang aktif menyokong pembangunan modal insan profesional menerusi kelayakan Chartered Global Management Accountant (CGMA).
 
Majlis diakhiri dengan sesi suai kenal dan networking yang membuka lebih banyak peluang kolaborasi berimpak tinggi antara sektor korporat dan akademi, sekali gus memperkukuh
ekosistem pendidikan negara ke tahap yang lebih tinggi.

